REZIME RADA

    U cilju utvrđivanja prisustva kolektora podzemnih voda na lokacijama istražnog prostora naselja Hodžići-MZ Stanić Rijeka (lokalitet Provale) i lokalitet Mahala Hodžici (Općina Doboj Istok) izvedena su geofizička ispitivanja primjenom  metode VES (vertikalnim električnim sondiranjem), Slumbergerovim rasporedom elektroda, geoelektrično profiliranje i kružno geolektrično profiliranje. Sondiranje je izvedeno na devetnaest mjesta na dva lokaliteta.  Rezultati ovih ispitivanja su objedinjeni i tako interpretirani i sa raspoloživim hidrogeološkim podacima upotrebljeni su za izradu geološko-geofizičkog modela i za prijedlog lokacija istražnih  bušotina.

          Izvedeno je geoelektrično profiliranje takozvanim  simetričnim rasporedom (Schlumbergerov elektrodni raspored) i istražene su uzdužne    promjene otpornosti.  Istražene su  i indentificirane  i zone po kojima najvjerojatnije dolazi do klizanja terena. Jasno vidljivi kontakti pokrivača i supstrata odnosno granice kvalitativno različitih sredina.       

Dokazana je i pretpostavka  da je pri  jačim padavinama nepovoljnu ulogu igraju loše litološke odlike u geološkoj građi lokaliteta (izdefinirana litološka građa istražnog prostora). Prije svega stalnim napajanjem padine vodom dolazi do slabljenja geomehaničkih parametara  u kosini terena zbog povećanja zasićenosti glinovite komponente vodom i smanjenja unutrašnjih otpora (kohezione sile), a potom i do poremećaja,  presjecanja kao i do blokiranja generalnih pravaca toka podzemnih voda. Istražena  i uočena pojava glinovite komponente i dokazano da je došlo do blokiranja tokova podzemnih voda.  Sa podacima ovih istraživanja moguće je  pristupiti izvođenju i zemljanih radova u smislu sanacije ispitivanog terena.

         Izdvojena su dva lokaliteta, mikro lokacije (Opcione lokacije B1- i B-2) za izradu strukturno-pijezometarskih bušotina.

          Predložene lokacije strukturno-pijezometarskih bušotina su dane tako da omoguće definiranje hidrogeoloških parametara i karakteristika podzemne izdani, kao i dobivanje odgovora na ključna pitanja od fundamentalnog značaja za potrebe rješavanja problematike perspektivnosti zone izvorišta podzemne vode za potrebe vodosnabdjevanja pitkom vodom naselja Hodžići MZ Stanić Rijeka.

Nakon uvida u geofizičko istraživanje i određivanje mikrolokacije B-1 i B-2 određena je lokacija istražnog bušenja. Istražno bušenje je izvršeno na lakaciji B-1 na mjestu GS-16 sto je prikazano u dijelu prijedloga za lokaciju istražne bušotine. Bušenje je dalo pozitivne rezultate i bušotina je izbušena do 40 m. Bušotinom je pronađena voda te je dokazana pretpostavka dobivena geofizičkim metodama. Na osnovu navedenog možemo zaključiti da su geofizička istraživanja i primjena vertikalnog geoelektričnog sondiranja poželjna pri  određivanju mikrolokacija za izvođenje bušenja istražnih bušotina. Geofizičkim metodama smanjujemo troškove bušenja više istražnih bušotina, te određujemo najpovoljniju lokaciju za bušenje.

